
Minnesota Traffic Safety Camera Citation 
Minnesota Statutes Tshooj 169.147 tso cai rau ib lub nroog koom nrog hauv 
Kev Ruaj Ntseg Tsheb Khiav. Raws li tau teev hauv tshooj no, tus thawj saib 
xyuas cov kev khaiv oom tes nrog tus thawj ntawm kev nyab xeeb ntawm cov 
pej xeem yuav tsum tsim ib qhov kev sim siv koob yees duab rau kev ruaj 
ntseg ntawm kev tsheb khiav kev qhia thiab kev siv cai rau kev txhaum kev 
khiav ceev dhau cai raws li Minn. Stat. §169.14, subd. 13, kev txhaum tswj 
teeb liab ntawm kev tsheb khiav raws li Minn. Stat. §169.06, subd. 10, los yog 
ob yam ntawd ua ke nrog kev siv koob yees duab. Daim duab uas luam tawm 
ntawm nplooj ntawv no yog pov thawj tias muaj kev txhaum ib qho ntawm 
Minn. Stat. §169.14, subd. 13, los yog §169.06, subd. 10. 

Tus tswv lossis tus xauj ntawm lub tsheb tsis raug nplua lossis txiav txim raws 
tshooj 169.06, subdivision 10 yog tias: 

(1) lub tsheb tau raug nyiag thaum lub sijhawm ua txhaum;

(2) kev hloov tus tswv ntawm lub tsheb uas ua raws tshooj 168A.10 twb tau
ua ua ntej lub sijhawm ua txhaum;

(3) tus tswv tsheb yog tus xauj tsheb ntawm lub tsheb, thiab tus xauj qhia lub 
npe thiab chaw nyob ntawm tus xauj tsheb;

(4) lub tsheb yog ib lub tsheb raws kev cai siv rau xwm ceev uas khiav
haujlwm ntawm nws txoj haujlwm nom tswv thaum lub sijhawm ua txhaum;

(5) lwm tus neeg raug txim, raws li txhais hauv tshooj 171.01, subdivision 29, 
rau tib qhov kev txhaum ntawd;

(6) tus tswv tsheb tsa tes cog lus rau lub tsev hais plaub lossis tus coj plaub
lus tias tus tswv tsis tau tsav lub tsheb thaum lub sijhawm ua txhaum;

(7) tus tswv tsheb tsa tes cog lus rau lub tsev hais plaub lossis tus coj plaub
lus tias tus tswv yog tus tsav lub tsheb thaum lub sijhawm ua txhaum vim
muaj kev kub ntxhov kho mob rau tus tsav tsheb lossis tus caij tsheb nyob
hauv lub tsheb; los yog 

(8) tus tswv lossis tus xauj ntawm lub tsheb tau txais lwm daim citation rau
tib qho kev coj ua ntawd.

Tshwj tsis yog thaum kev ua txhaum tshwm sim hauv ib lub tsheb lag luam, 
lossis thaum kev ua txhaum ntawd yog ua los ntawm tus tuav class A, B, 
lossis C commercial daim ntawv tsav lossis commercial daim ntawv kawm 
tsav: 

Tus neeg uas ua kev ua txhaum thawj zaug yuav tsum tau txais kev 
ceeb toom thiab tsis raug nplua lossis raug txim. Tus neeg uas ua 
kev ua txhaum zaum ob muaj cai mus koom kev hloov kev coj uas 
yuav tsum muaj kev kawm txog kev ruaj ntseg tsheb khiav uas tau 
tsim raws tshooj 169.147, subdivision 11. Tus neeg uas tau koom 
kev hloov kev coj thiab ua tiav kev kawm kev ruaj ntseg tsheb khiav 
yuav tsis raug nplua lossis raug txim. 

Yog muaj kev txiav txim tiav lawm, kev txiav txim ntawd tsis yog ib 
qho laj-thawj uas yuav ua rau tshem lossis yus daim ntawv tsav 
tsheb. 

Thaum kev ua txhaum tshwm sim hauv commercial motor vehicle, 
lossis kev ua txhaum yog ua los ntawm tus tuav class A, B, lossis C 
commercial daim ntawv tsav tsheb lossis commercial daim ntawv 
kawm tsav, ob nqe lus saum toj no tsis siv. 

RAU KEV PAUB TXOG: Tag nrho lossis ib feem ntawm tus nqi ntawm daim 
ntawv xaj kom tuaj yuav raug tshem tawm yog tias muaj pov thawj tias koj 
lossis koj tsev neeg muaj kev txom nyem nyiaj txiag lossis kev nyuaj siab 
nyiaj txiag loj heev. Koj tuaj yeem teem sijhawm kev tshwm sim hauv tsev 
hais plaub los thov kom tshem tus nqi ntawd raws li koj lub peev xwm them 
tau los ntawm kev hu rau Minnesota Court Payment Center (CPC). Yog koj 
siv xov tooj hauv thaj tsam metro area (612, 651, 763, lossis 952) los yog 
xov tooj txawv teb chaws, hu rau 651-281-3219; rau lwm tus hu rau 1-800-
657-3611. Rau cov lus qhia ntxiv, hu rau CPC lossis mus saib
www.mncourts.gov/fines.

THOV SAIB daim ntawv QHIA TXOG TXHUAM YAM uas muab nrog daim 
citation no uas muaj cov lus qhia ntxiv txog yuav teb li cas lossis yuav 
tawm tsam daim citation no li cas. 

Tej zaum yuav siv sijhawm txog 7 hnub txij hnub koj tau txais daim citation 
kom CPC ua tiav cov ntaub ntawv ua ntej lawv thiaj li pab tau koj lossis kom 
koj them tau koj cov nplua online. 

Mus rau www.mncourts.gov/fines kom paub seb koj daim citation puas them 
tau yam tsis tas mus rau tsev hais plaub, npaum li cas them, yuav teem 
sijhawm mus li cas, yuav thov kev them nyiaj raws kev npaj li cas, thiab lwm 
yam ntaub ntawv tseem ceeb. 

YUAV THEM KOJ DAIM CITATION, xaiv ib qho ntawm cov kev no: 

• Online: Mus rau www.mncourts.gov/fines. Muaj koj daim citation lossis
case nab npawb npaj txhij. Yuav muaj kev them nyiaj ntxiv rau nqi tes.

• Xov Tooj: Hu rau CPC. Muaj koj daim citation lossis case nab npawb npaj
txhij. Yuav muaj kev them nyiaj ntxiv rau nqi tes.

• Xa Ntawv: Sau Tshej lossis Money Order them rau Court Administration,
Minnesota Court Payment Center, P.O. Box 898, Willmar, MN 56201. Ntxiv
daim citation luam lossis sau citation nab npawb rau ntawm daim tshej lossis 
money order.

• Tus Kheej Tuaj Mus: Koj tsuas tuaj them rau hauv lub county uas teev
nyob saum koj daim citation hauv qhov chaw hu ua “Lub Nroog Lub Npe.”
Cov chaw hais plaub muaj nyob ntawm www.mncourts.gov/Find-
Courts.aspx.

KOJ MUAJ CAI MUS RAU TSEV HAIS PLAUB. Koj yuav tsum them tus nqi 
uas koj raug them LOS YOG teem sijhawm mus hais plaub hauv 30 hnub txij 
hnub uas daim citation no tau xa mus rau lub tsev hais plaub. Rau cov lus 
qhia ntxiv txog yuav them li cas, yuav teem sijhawm hais plaub li cas, lossis 
lwm yam ntaub ntawv tseem ceeb, hu rau CPC ntawm tus xov tooj saum toj 
no los yog mus rau www.mncourts.gov/fines. 

YOG KOJ THEM COV NPLUA, koj tab tom lees tias koj txhaum rau qhov 
kev ua txhaum no thiab kam tso tseg koj cov cai raws li hauv qab no: (Minn. 
R. Crim. P. 23.03) 
1. Txog kev hais  plaub, yog tias qhov kev ua txhaum yog me nruab nrab, los

yog kev sim plaub hauv tsev hais plaub lossis nrog pawg neeg txiav txim rau 
lwm yam kev ua txhaum;

2. Txog kev muaj tus lij choj sawv cev;
3. Txog kev raug suav tias tsis txhaum kom txog thaum raug pov thawj tias

txhaum dhau qhov kev ntseeg tau;
4. Txog kev ntsib thiab nug txhua tus tim khawv; thiab 
5. Txog kev nyob twjywm lossis qhia ntawm koj tus kheej.

YOG KOJ TSIS THEM LOS YOG TSIS MUS RAU TSEV HAIS PLAUB: 

• Tej nqi nplua thaum them lig yuav raug nqi ntxiv.
• Kev tsis tshwm tuaj hais yuav raug suav tias yog kev lees txhaum thiab 

tshem koj cov cai, suav nrog cai sim plaub, rau qee hom kev ua txhaum,
tshwj tsis yog koj tshwm sim hauv tsev hais plaub tsis pub dhau 10 hnub
tom qab hnub uas koj tsis them lossis tsis tshwm thiab qhia tias qhov ntawd 
yog vim teeb meem uas tsis nyob hauv koj kev tswj. (Minn. Stat. §169.91;
§609.491; Minn. R. Crim. P. 23.04–23.05) 

• Daim ntawv ntes yuav raug tso tawm rau koj.

Yog tias koj tsis yog pej xeem Asmeskas , kev lees txhaum yuav ua rau 
poob cai nyob hauv teb chaws, tsis pub rov tuaj, lossis tsis pub txais ua 
pej xeem (Minn. R. Crim. P. 15.02, subd. 1(3)) 

Kev lees txhaum yuav raug teev tseg. 
Lub Department of Public Safety yuav raug ceeb toom txog koj kev tsis them 
lossis tsis tshwm, thiab/los yog kev raug txim, thiab tej zaum yuav yus lossis 
tshem koj daim ntawv tsav tsheb, nyob ntawm qhov xwm txheej ntawm koj 
rooj plaub. 

Raws li tshooj Minn. Stat. §480.15, subd. 10c, yog koj tsis them koj cov 
nqi nplua raws sij hawm, tej zaum yuav raug xa mus rau qhov kev sau 
nyiaj. Koj muaj cai tawm tsam qhov kev xa ntawd yog tias koj tsis muaj 
peev xwm them. 

Kev sau daim tshej tsis muaj nyiaj rau lub tsev hais plaub yog kev ua txhaum 
cai, thiab koj yuav raug nplua thiab raug ntes raws cov kev cai lij choj. Ntxiv 
rau qhov ntawd, nqi txog $30 yuav raug ntxiv rau txhua daim tshej uas raug 
thim rov qab (Minn. Stat. §604.113, subd. 2). Sa

